	ՀԻՄՆԱՎՈՐՈՒՄ
<< Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն  որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գումար հատկացնելու մասին>> Հայաստանի Հանրապետության կառավարության որոշման նախագծի ընդունման անհրաժեշտության

	
	     1.Անհրաժեշտությունը

	
	2019 գարնան ամիսներին հանրապետությունում տեղումների առատությամբ և հալոցքով պայմանավորված հեղեղների հետևանքով վնասվել էին ՀՀ Արմավիրի մարզի Երվանդաշատ համայնքի տարածքում Արաքս գետի ափապաշտպան հատվածները,  և անհրաժեշտ էր իրականացնել վերը նշված հատվածների վերականգնման աշխատանքներ:

	
	        2.Ընթացիկ իրավիճակը և խնդիրները

	
	ՀՀ Արմավիրի մարզի Երվանդաշատ համայնքի տարածքում Արաքս գետի գարնանային հորդացումների ժամանակ 39 սահմանային սյան հատվածում տեղի է ունեցել գետի ափի ինտենսիվ ողողում: Ափի ողողված հատվածը տեղում ուսումնասիրվել է ՀՀ արտակարգ իրավիճակների նախարարության, Ջրային կոմիտեի, ՀՀ Արմավիրի մարզպետարանի, Արաքս գետի հիմնահարցերի միջգերատեսչական հանձնաժողովի, <<Հայջրնախագիծ ինստիտուտ>> ՓԲԸ-ի ներկայացուցիչների մասնակցությամբ: Արդյունքում արձանագրվել է, որ Արաքս գետի ափի 39 սահմանային սյան հատվածում շուրջ 65-70 մ երկարությամբ ողողվել է սահմանային ճանապարհի քարալիցքային ամրակապումը և ճանապարհը, հնարավոր է նաև վնասվեն հարակից տարածքները:   

	
	3. Տվյալ բնագավառում իրականացվող քաղաքականությունը

	
	Հեր-Հերի ջրամբարից ինքնահոս ջրատարի կառուցման նախածահետազոտական աշխատանքների համար ՀՀ կառավարության 07.11.2019թ. N 1614-Ն որոշմամբ հատկացվել է 43,400.0 հազար դրամ: Մրցույթի արդյունքում 20.11.2019 թվականին կնքվել է պայմանագիր՝ 32,994.0 հազար դրամ գումարով: Հեր-Հերի ջրամբարից ինքնահոս ջրատարի կառուցման նախածահետազոտական աշխատանքների մրցույթի արդյունքում 20.11.2019 թվականին կնքվել է պայմանագիր՝ 32,994.0 հազար դրամ գումարով: 2019 թվականի իրականացվել է վերոնշյալ աշխատանքների 25 %-ը, որի դիմաց վճարվել է 8,248.5 հազար դրամ: Հաշվի առնելով, որ ՀՀ 2020 թվականի պետական բյուջեի <<Ոռոգման համակարգի առողջացում>> ծրագրի <<Հեր-Հերի ջրամբարից ինքնահոս ջրատարի կառուցում>> միջոցառման համար հատկացվել է 54,284.5 հազար դրամ, իսկ նախածահետազոտական աշխատանքները շարունակելու և պատշաճ ձևով ավարտելու համար 2020 թվականին անհրաժեշտ է վճարել պայմանագրի մնացած գումարը՝ 24,745.5 հազար դրամ, արդյունքում, կտնտեսվի 29,539.0 հազար դրամ:
ՀՀ Արմավիրի մարզի Երվանդաշատ համայնքի տարածքում Արաքս գետի ափապաշտպան հատվածների վերականգնման նախագծանախահաշվային փաստաթղթերի ձեռքբերման համար, ՀՀ կառավարության 18.07.2019թ. N 910-Ն որոշմամբ՝ ՀՀ կառավարության պահուստային ֆոնդից հատկացվել է 1,116.0 հազար դրամ: <<Հայջրնախագիծ ինստիտուտ>> ՓԲԸ-ի կողմից կազմված նախագծանախահաշվային փաստաթղթերի համաձայն՝ մոտ 85 մ երկարությամբ ողողված ափապաշտպան արգելաթմբի և սահմանային ճանապարհի քարալիցքային ամրակապման աշխատանքների համար պահանջվող գումարը կազմել է 25,499.5 հազար դրամ, այդ թվում՝ տեխնիկական հսկողության համար՝ 498.0 հազ. դրամ, հեղինակային հսկողության համար՝ 99.7 հազար դրամ, սակայն, «Գնումների մասին» ՀՀ օրենքի 15-րդ հոդվածի 6-րդ մասի համաձայն իրականացված մրցույթի արդյունքում վերը նշված աշխատանքների կատարման համար սահմանված գինը նվազել է և կնքվել է պայմանագիր՝ 18,600.0 հազ. դրամ գումարով: Արդյունքում, սույն որոշման նախագծով պահանջվում՝ 19,197.7 հազար դրամ գումար, որը կվերաբաշխվի ՀՀ 2020 թվականի պետական բյուջեի «Ոռոգման համակարգի առողջացում» ծրագրի «Հեր-Հերի ջրամբարից ինքնահոս ջրատարի կառուցում» միջոցառման համար առաջին եռամսյակում նախատեսված գումարներից: 


	
	4.Կարգավորման նպատակը և բնույթը

	
	Որոշման նախագծի նպատակը գետերի և հեղեղատարների ուսումնասիրված տեղամասերով կանխատեսվող հեղեղումների անվտանգ անցկացումն ապահովելն է:

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:

	
	6.Ակնկալվող արդյունքը

	
	 Վերոհիշյալ հատվածներում կկանխվեն գետերի ու հեղեղատարների ափերի և ափապաշտպան արգելաթմբերի քայքայումն ու փլուզումը, առափնյա տարածքները զերծ կմնան ողողումներից:


